8-SINF UCHUN JISMONIY TARBIYA FANIDAN DTS TALABLARI ASOSIDA UZVIYLASHTIRILGAN TAQIM-MAVZUVIY ISH REJAGA ILOVA

Ta’lim muassasalarida yangi o‘quv yili oldidan o‘tkaziladigan an’naviy Avgust kengashlari “Ta’lim-tarbiya sifatini ta’minlash bosh vazifamiz” shiori ostida tashkil etiladi.

Xalq ta’limi tizimi xodimlarining mas’uliyatini, tashabbuskorligini hamda kasbiy mahoratlarini oshirish, ilg‘or tajribalarini targ‘ib qilish orqali yangi o‘quv yilida ta’lim-tarbiya sifatini yanada yaxshilash maqsadida viloyat xalq ta’limi boshqarmasi tomonidan 2017-2018-o‘quv yilida qo‘llanadigan yangi tahrirdagi Davlat ta’lim standartlari va o‘quv dasturlari bo‘yicha fanlar kesimida metodik tavsiyalar ishlab chqildi. 

Ushbu metodik tavsiyalarda Xalq ta’limi tizimda faoliyat yuritayotgan 31204 nafar o‘qituvchilarga DTS talablari bo‘yicha namunaviy dars ishlanmalari, belgilangan tayanch kompetentsiyalar hamda o‘quv-dasturlariga kiritilgan o‘zgarishlar va fanlar kesimida o‘quvchilar egallashi lozim bo‘lgan bilim, ko‘nikma, malaka va kompetentsiyalarning minimal talablari aks ettirilgan.

O’zbekiston Respublikasi Vazirlar Mahkamasining 2017-yil, 6-apreldagi “Umumiy o‘rta va o‘rta maxsus kasb-hunar ta’limining Davlat Ta’lim Standartlarini tasdiqlash to‘g‘risida” gi 187-sonli qarori ishlab chqildi. 

Umumiy o‘rta ta’lim davlat ta’lim standartining maqsad va vazifalari

Davlat ta’lim standartining maqsadi — umumiy o‘rta ta’lim tizimini mamlakatda amalga oshirilayotgan ijtimoiy-iqtisodiy islohotlar, rivojlangan xorijiy mamlakatlarning ilg‘or tajribalari hamda ilm-fan va zamonaviy axborot-kommunikatsiya texnologiyalariga asoslangan holda tashkil etish, ma’naviy barkamol va intellektual rivojlangan shaxsni tarbiyalashdan iborat.

Davlat ta’lim standartining vazifalari quyidagilardan iborat:

umumiy o‘rta ta’lim mazmuni va sifatiga qo‘yiladigan talablarni belgilash;

milliy, umuminsoniy va ma’naviy qadriyatlar asosida o‘quvchilarni tarbiyalashning samarali shakllari va usullarini joriy etish;

o‘quv-tarbiya jarayoniga pedagogik va zamonaviy axborot-kommunikatsiya texnologiyalarini joriy etish, umumiy o‘rta ta’lim muassasalarining o‘quvchilari va bitiruvchilarining malakasiga qo‘yiladigan talablarni belgilash;

kadrlarni maqsadli va sifatli tayyorlash uchun ta’lim, fan va ishlab chiqarishning samarali integratsiyasini ta’minlash;

ta’lim va uning pirovard natijalari, o‘quvchilarning malaka talablarini egallaganlik darajasini tizimli baholash tartibini, shuningdek ta’lim-tarbiya faoliyati sifatini nazorat qilishning huquqiy asoslarini takomillashtirish;

davlat ta’lim standartlari talablarining ta’lim sifati va kadrlar tayyorlashga qo‘yiladigan xalqaro talablarga muvofiqligini ta’minlash.

Umumiy o‘rta ta’limning malaka talablari umumta’lim fanlari bo‘yicha ta’lim mazmunining majburiy minimumi va yakuniy maqsadlariga, o‘quv yuklamalari hajmiga hamda ta’lim sifatiga qo‘yiladigan talablardan iborat bo‘lib, u quyidagilardan tashkil topadi: 

bilim — o‘rganilgan ma’lumotlarni eslab qolish va qayta tushuntirib berish;

ko‘nikma — o‘rganilgan bilimlarni tanish vaziyatlarda qo‘llay olish;

malaka — o‘rganilgan bilim va shakllangan ko‘nikmalarni notanish vaziyatlarda qo‘llay olish va yangi bilimlar hosil qilish;

kompetensiya — mavjud bilim, ko‘nikma va malakalarni kundalik faoliyatda qo‘llay olish qobiliyati.

Baholash tizimi — davlat ta’lim standarti bo‘yicha umumiy o‘rta ta’limning malaka talablarini o‘quvchilar tomonidan o‘zlashtirilishi darajasini hamda umumiy o‘rta ta’lim muassasasining faoliyati samaradorligini aniqlaydigan mezonlar majmuidan iborat.

Umumiy o‘rta va o‘rta maxsus, kasb-hunar ta’limi tizimida umumta’lim fanlarini o‘rganish bosqichlari

O‘zbekiston Respublikasi umumiy o‘rta va o‘rta maxsus, kasb-hunar ta’limi tizimida davlat ta’lim standartlariga asoslangan holda umumta’lim fanlarini o‘rganish quyidagi bosqichlarda amalga oshiriladi:

	Standart darajalari
	Darajalarning nomlanishi

	A1
	Umumta’lim fanlarini o‘rganishning boshlang‘ich darajasi

	A1+
	Umumta’lim fanlarini o‘rganishning kuchaytirilgan boshlang‘ich darajasi

	A2
	Umumta’lim fanlarini o‘rganishning tayanch darajasi

	A2+
	Umumta’lim fanlarini o‘rganishning kuchaytirilgan tayanch darajasi

	B1
	Umumta’lim fanlarini o‘rganishning umumiy darajasi

	B1+
	Umumta’lim fanlarini o‘rganishning kuchaytirilgan umumiy darajasi


Tayanch va fanga oid umumiy kompetensiyalar

O‘zbekiston Respublikasida ta’limning uzluksizligi, uzviyligi, o‘quvchi shaxsi va qiziqishlari ustuvorligidan kelib chiqib, ularning yosh xususiyatlariga mos ravishda quyidagi tayanch kompetensiyalar shakllantiriladi.

Kommunikativ kompetensiya — ijtimoiy vaziyatlarda ona tilida hamda birorta xorijiy tilda o‘zaro muloqotga kirisha olishni, muloqotda muomala madaniyatiga amal qilishni, ijtimoiy moslashuvchanlikni, hamkorlikda jamoada samarali ishlay olish layoqatlarini shakllantirishni nazarda tutadi.

Axborotlar bilan ishlash kompetensiyasi — mediamanbalardan zarur ma’lumotlarni izlab topa olishni, saralashni, qayta ishlashni, saqlashni, ulardan samarali foydalana olishni, ularning xavfsizligini ta’minlashni, media madaniyatga ega bo‘lish layoqatlarini shakllantirishni nazarda tutadi.

O‘zini o‘zi rivojlantirish kompetensiyasi — doimiy ravishda o‘z-o‘zini jismoniy, ma’naviy, ruhiy, intellektual va kreativ rivojlantirish, kamolotga intilish, hayot davomida mustaqil o‘qib-o‘rganish, kognitivlik ko‘nikmalarini va hayotiy tajribani mustaqil ravishda muntazam oshirib borish, o‘z xatti-harakatini muqobil baholash va mustaqil qaror qabul qila olish ko‘nikmalarini egallashni nazarda tutadi.

Ijtimoiy faol fuqarolik kompetensiyasi — jamiyatda bo‘layotgan voqea, hodisa va jarayonlarga daxldorlikni his etish va ularda faol ishtirok etish, o‘zining fuqarolik burch va huquqlarini bilish, unga rioya qilish, mehnat va fuqarolik munosabatlarida muomala va huquqiy madaniyatga ega bo‘lish layoqatlarini shakllantirishni nazarda tutadi.

Milliy va umummadaniy kompetensiya — vatanga sadoqatli, insonlarga mehr-oqibatli hamda umuminsoniy va milliy qadriyatlarga e’tiqodli bo‘lish, badiiy va san’at asarlarini tushunish, orasta kiyinish, madaniy qoidalarga va sog‘lom turmush tarziga amal qilish layoqatlarini shakllantirishni nazarda tutadi.

Matematik savodxonlik, fan va texnika yangiliklaridan xabardor bo‘lish hamda foydalanish kompetensiyasi — aniq hisob-kitoblarga asoslangan holda shaxsiy, oilaviy, kasbiy va iqtisodiy rejalarni tuza olish, kundalik faoliyatda turli diagramma, chizma va modellarni o‘qiy olish, inson mehnatini yengillashtiradigan, mehnat unumdorligini oshiradigan, qulay shart-sharoitga olib keladigan fan va texnika yangiliklaridan foydalana olish layoqatlarini shakllantirishni nazarda tutadi. Mazkur kompetensiyalar umumta’lim fanlari orqali o‘quvchilarda shakllantiriladi.

Shuningdek, har bir umumta’lim fanining mazmunidan kelib chiqqan holda o‘quvchilarda fanga oid umumiy kompetensiyalar ham shakllantiriladi.

Darslik — davlat ta’lim standartlariga muvofiq o‘quv dasturi asosida didaktik, metodik, pedagogik-psixologik, estetik va gigiyenik talablarga javob beradigan, o‘quv fanining mavzulari to‘liq yoritilgan, uning asoslari mukammal o‘zlashtirilishiga qaratilgan, o‘quv fanining maqsad va vazifalaridan kelib chiqqan holda ta’lim oluvchilarning yoshi va psixofiziologik xususiyatlarini hisobga olgan holda ishlab chiqiladigan, nazariy ma’lumotlardan tashqari amaliy-tajriba va sinov mashqlarini qamrab olgan kitob shaklidagi o‘quv nashri.
8-SINF (68 soat, haftasiga 2 soat)

O‘quvchilarda shakllantiriladigan tayanch kompetensiya elementlari:

Kommunikativ kompetensiya:

mustaqil fikrini og‘zaki va yozma tarzda ifoda eta olish;
ona tilida hamda birorta xorijiy tilda o‘zaro samarali muloqotga kirisha olish, muloqotda muomala madaniyatiga amal qilish, ijtimoiy moslashuvchanlik, hamkorlikda jamoada samarali ishlay olish, jamoa bilan ishlashda jamoa fikrini qo‘llab-quvvatlash. 

Axborot bilan ishlash kompetensiyasi:

jismoniy tarbiya faniga oid adabiyotlardan samarali foydalana olish, ommaviy axborot vositalari hamda Internet-saytlardan jismoniy tarbiyaga oid bo‘lgan ma’lumotlarni topa olish va ularni tahlil qila olish.

O‘zini-o‘zi rivojlantirish kompetensiyasi:

muntazam ravishda o‘zi ustida ishlash, kun tartibi hamda gigienik qoidalarga amal qila olish;

jismoniy tarbiyaga oid manbalar bilan mustaqil tarzda ishlay olish;

umumrivojlantiruvchi va gimnastika mashqlarini bajarish;

doimiy ravishda o‘z-o‘zini jismoniy, ma’naviy, ruhiy, intellektual va kreativ rivojlantirish.

Ijtimoiy faol fuqarolik kompetensiyasi: 

jamiyatda bo‘layotgan voqea, hodisa va jarayonlarni his etish, muomala madaniyatga ega bo‘lish;

jamiyatda bo‘layotgan voqea, hodisa va jarayonlarga daxldorlikni his etish va ularda faol ishtirok etish, o‘zining fuqarolik burch va huquqlarini bilishi, unga rioya qilishi, ijtimoiy-iqtisodiy munosabatlarda muomala va huquqiy madaniyatga ega bo‘lish.

Milliy va umummadaniy kompetensiya:
vatanga sadoqatli, insonlarga mehr-oqibatli hamda umuminsoniy va milliy qadriyatlarga e’tiqodli bo‘lishni, badiiy va san’at asarlarini tushunish, orasta kiyinish, madaniy me’yorlarga va sog‘lom turmush tarziga amal qilish, umuminsoniy va milliy qadriyatlarga e’tiqodli bo‘lish, jismonan sog‘lom, baquvvat bo‘lish sirlarini bilish;

sabab-oqibat bog‘liqliklari orqali yaxlitligini va ayni paytda xilma-xilligini anglash. 

Matematik savodxonlik, fan va texnika yangiliklaridan xabardor bo‘lish hamda foydalanish kompetensiyasi:

sanoq, tezlik, epchillik, umumrivojlantiruvchi mashqlarni bajarish;

hisob-kitoblarga asoslangan holda shaxsiy, oilaviy rejalarni tuza olish, kundalik faoliyatdagi turli formula, model, chizma va diagrammalarni o‘qiy olish, sanoq, tezlik, epchillik, umumrivojlantiruvchi mashqlarni bajarish. 

1-mavzu. Kirish. (1 soat).

Jismoniy tarbiya fanining maqsad va vazifalari, sport turlari va sport xaqida ma’lumotlar.

1-BO‘LIM 

2-mavzu. Kun tartibining buzilishi. (1 soat).

3-mavzu. Jismoniy rivojlanish ko‘rsatkichlarini biling. (1 soat).

Nazorat ishi (1 soat)
2-BO‘LIM. 

O‘zingizga o‘zingiz yordam bering.

4-5-mavzular. Gimnastika turlari. (2 soat).

Asosiy gimnastika, atletik gimnastika, sport amaliy gimnastikasi, gigienik gimnastika, ommaviy sport gimnastikasi to‘g‘risida tushuncha.

6-mavzu.Ertalabki badan tarbiya mashqlari. (1 soat).

Nazorat ishi (1 soat)
7-mavzu. Aylanma mashq usuli. (1 soat).

Chaqqonlik, chidamlilikni rivojlantiruvchi mashqlar.

8-10-mavzular. Umumrivojlantiruvchi mashqlar majmuasi. (3 soat).

Tizzalarda cho‘kkalab, qo‘llar yordamisiz tik turish; gimnastika narvonida hamda gimnastika o‘rindig‘ida mashqlar bajarish.

Buyumlar bilan umumrivojlantiruvchi mashqlarni bajarish (gimnastika tayoqchalari, gantellar, gardishlar, kichik to‘plar, arg‘amchi va h.k.

11-13-mavzular. Tez yugurishni o‘rganish. (3 soat).

Estafeta 4x60 metr yugurish mashqlari. 

4x10 metrga mokisimon yugurish.

Nazorat ishi (1 soat)
14-16-mavzular. Uzoqroqqa sakrashni o‘rganing. (3 soat).

Sakrash, turgan joydan oyoqdan-oyoqqa sakrash.

Turgan joydan uzunlikka sakrash, uzunlikka “Oyoq bukish” usulida sakrash.

17-mavzu. Hammadan balandroq sakrashni hoxlaysizmi. (1 soat).

Balandlikka “Xatlab o‘tish” usulida sakrash.

Nazorat ishi (1 soat)
18-mavzu. Basketbol. (1 soat).

Basketbol tarixi. To‘pni ushlash, to‘pni sherigiga uzatish, to‘pni qabul qilish.

19-23-mavzular. Basketbol o‘yinining texnikasi. (5 soat).

To‘p bilan orqaga, oldinga aylanishlarni bilib bajarish, to‘pni yerga (polga) urib kelish va to‘xtash, qarshi komanda o‘yinchisidan to‘pni urib tushirish va tortib olish, to‘pni harakatda o‘ng va chap qo‘l bilan yelkadan boshqa qo‘l yordamida, o‘rganilgan usul bilan tushirish, turli basketbol elementlarini qo‘llab ikki tomonlama o‘ynash.

Sakrab to‘xtash, turgan joyda orqa oyoqqa aylanib burilish, bir-biriga qarama-qarshi turganda to‘pni ikki qo‘llab ko‘krak oldidan qadam qo‘yib oshirish va ilib olish. To‘pni ikki qo‘llab harakatda oshirish, ilib olish va to‘xtash. Shitdan qaytgan to‘pni ilib olish, urib yurish va halqaga qayta tashlash. Basketbol elementlari bilan estfeta o‘yinlarini o‘tkazish. Qoidasi soddalashtirilgan o‘quv o‘yinlarini o‘ynash.

O‘quvchilarda shakllantirilgan fanga oid kompetensiyalar:

Jismoniy mashqlar majmuasini ketma-ketlikda to‘g‘ri bajarish orqali jismoniy sifatlarni rivojlantirish kompetensiyasi:
inson sog‘lom bo‘lishi uchun nimalarga e’tibor berilishini biladi;

jismoniy tarbiya fanining ahamiyatini biladi;

buyumlar va buyumlarsiz mashqlarni bajara oladi;

asosiy gimnastika, atletik gimnastika, sport amaliy gimnastikasi, gigienik gimnastika, ommaviy sport gimnastikasi to‘g‘risida tushunchaga ega bo‘ladi;

tizzalarda cho‘kkalab, qo‘llar yordamisiz tik tura oladi;

yurish, yugurish, sakrash mashqlarini bajara oladi;

turgan joydan oyoqdan-oyoqqa sakrash, turgan joydan uzunlikka sakrash, uzunlikka “Oyoq bukish” usulida sakrash mashqlarini bajara oladi;

shaxmat qoidalar hamda yolg‘iz shoxni mot qilish, farzin, rux, ikki fil, ikki ot bilan mot qilish usullarini biladi;

basketbol sport turini texnik qoidalarini biladi va bajara oladi.

Sport asbob-anjomlaridan xavfsiz usullarda foydalanish kompetensiyasi:
sport jihozlaridan xavfsiz foydalana oladi.
Nazorat ishi (1 soat)
24-25-mavzular. Volebol. (2 soat).

Volebol tarixi. To‘pni ushlash; ikki qo‘llab to‘pni yuqoridan uzatish, ikki qo‘l bilan yuqoridan kelgan to‘pni bir-biriga uzatish.

26-28-mavzular. Volebolchining o‘yin texnikasi. (3 soat).

Voleybol o‘ynash, to‘pni qabul qilish va qaytarish, qoidalarni bilish, uy vazifalarini bajarish, ikki tomonlama setkada o‘ynashni bilish.                       3 urinish orqali setkada 2 guruh o‘rtasida o‘ynash.

Voleybol o‘ynash malakalarini o‘stirish uchun to‘pni yuqoridan, pastdan, yon tomondan ikki qo‘lda qabul qilib olish va qaytarish, turgan joylarini tezda o‘zgartira olishni o‘rgatish. Mushtumda to‘pni qaytarish.

29-31-mavzular. Volebol o‘yini texnikasini yaxshi o‘zlashtirish uchun mashqlar. (3 soat).
Pastdan to‘g‘riga qarab to‘pni uloqtirish. Setkada ikki guruh o‘rtasida 3 urinish bilan qoidasiga rioya qilgan holda bir-birlariga to‘pni uzatib o‘ynashni o‘rgatish.
32-mavzu. Jismoniy sifatlarni rivojlantiruvchi mashqlar. (1 soat).

Tezkorlik, chaqqonlik, chidamlilikni rivojlantiruvchi mashqlar.

Nazorat ishi (1 soat)
33-mavzu. Qo‘l to‘pi. (1 soat).

Qo‘l to‘pi tarixi va o‘yin qoidalari.

34-37-mavzular. Qo‘l to‘pi o‘yin texnikasi. (4 soat).
To‘pni yerga urib mokisimon yugurish. 

O‘yinchilarning maydon bo‘ylab joylashish tartibini (markaziy o‘yinchi, yarim hujumchi, chekkadagi hujumchi, shuningdek, himoyachilar) bilish.

38-mavzu. Qo‘l to‘pi o‘yinchisining jismoniy tayyorgarligi. (1 soat).

To‘pni har xil harakatlar bilan uzatish.
39-mavzu. Futbol. (1 soat).

Futbol tarixi va o‘yin qoidalari.

44-45-mavzular. Futbolchining jismoniy tayyorgarligi. (2 soat).

Uchib kelayotgan to‘pni urib qaytarishni va yon chiziqdan to‘pni o‘yinga kiritish mashqlarini bajarish.

Turgan joyda to‘pni oyoq yuzi, uchi, ichki va tashqi yoni bilan oshirish va to‘xtatish. To‘pga zarb bilan tepish. To‘pni o‘yinga kiritish. Jarima to‘pini tepish.

40-43-mavzular. Ikki tomonlama o‘yin. (4 soat).

To‘pni oyoq yuzasining ichki va tashqi qismida olib yurish. To‘pni yugurib, o‘ng va chap oyoqlar bilan surib tepib olib yurish.

Nazorat ishi (1 soat)
46-mavzu. Suzish. (1 soat).

Suzishning brass usulini o‘rgatuvchi maxsus mashqlar; elementlari bo‘yicha brass usulida suzish; brass usulida suzish vaqtida burilishlar; suzishning bir turini tanlash.

47-mavzu. Kurash. (1 soat).

Kurash tarixi va qoidalari.

48-51-mavzular. Kurashchilar uchun harakatli o‘yinlar. (4 soat).

52-54-mavzular. Turishlar, xarakatlanishlar, ushlashlar. (3 soat).

Kurashda o‘z-o‘zini himoya qilish usullari. “Oyoq oldidan oyoq bilan qoqish”. “Ichkaridan boldir bilan boldirni ilib orqaga tashlash”. “Oyoq yordamida ichidan ko‘tarib tashlash”.
55-mavzu. Kurashchilarning jismoniy tayyorgarligi. (1 soat).

Nazorat ishi (1 soat)
3-BO‘LIM

56-mavzu. Jismoniy sifatlarni rivojlantirishga oid mashqlar. (1 soat).

57-58-mavzular. Kuchni, tezlikni, egiluvchanlikni, chidamlilik va chaqqonlikni rivojlantiruvchi mashqlar. (2 soat).

Kuch va Tezlikni rivojlantiruvchi mashqlar. Egiluvchanlik va chidamlilikni rivojlantiruvchi mashqlar.

59-mavzu. Yozgi ta’til uchun mo‘ljallangan mashg‘ulotlar. (1 soat).

O‘quvchilarda shakllantirilgan fanga oid kompetensiyalar:

Jismoniy mashqlar majmuasini ketma-ketlikda to‘g‘ri bajarish orqali jismoniy sifatlarni rivojlantirish kompetensiyasi:
volebol qo‘l to‘pi hamda futbol sport turlarining texnik qoidalarini biladi va bajara oladi;

tezkorlik, chaqqonlik, chidamlilikni rivojlantiruvchi mashqlarni bajara oladi.
suzish usullarini bajara oladi;

kurash tarixi va qoidalarini biladi, kurashda o‘z-o‘zini himoya qilish, “Oyoq oldidan oyoq bilan qoqish”, “Ichkaridan boldir bilan boldirni ilib orqaga tashlash”, “Oyoq yordamida ichidan ko‘tarib tashlash” usullarini bajara oladi;

kuchni, tezlikni, egiluvchanlikni, chidamlilik va chaqqonlikni rivojlantiruvchi mashqlarni bajara oladi.

Sport asbob-anjomlaridan xavfsiz usullarda foydalanish kompetensiyasi:
sport jihozlaridan xavfsiz foydalana oladi.
Nazorat ishi (1 soat)
Mavzularni o‘rganish uchun – 59 soat

Nazorat ishlari uchun - 9 soat
Jami- 68 soat

